
2024-2025 წლის საუკეთესო პრაქტიკის პროგრამაში მონაწილეობაზე
დმანისის  მუნიციპალიტეტი

1. პრაქტიკის/ინიციატივის სათაური: 
[bookmark: _GoBack]კამარლოს ალტერნატიული სათემო საბავშვო ბაღი

2. თემატიკა:
სკოლამდელი აღზრდა, სკოლისგარეშე განათლება და ზრდასრულთა განათლების
მუნიციპალური პროგრამები
3. პრაქტიკის/ინიციატივის ავტორი/ინიციატორი: 
          დმანისის მუნიციპალიტეტის მერია
4. მუნიციპალიტეტის ზოგადი მონაცემები: 
დმანისის მუნიციპალიტეტი ქვემო ქართლის მხარის დასავლეთ ნაწილში ზღვის დონიდან 1250 მ-ზე მდებარეობს მდებარეობს. მუნიციპალიტეტში 58 დასახლებული პუნქტია. მათ შორის 57 სოფელი და ერთი ქალაქია. ყველა მათგანს მინიჭებული აქვს მაღალმთიანი დასახლების სტატუსი. მუნიციპალიტეტს ჩრდილოეთიდან წალკის რაიონი ესაზღვრება, აღმოსავლეთით - თეთრიწყარო და ბოლნისი, დასავლეთით კი - ნინოწმინდა. მუნიციპალიტეტის ცენტრი – დმანისი თბილისიდან დაშორებულია 102 კმ-ით, ხოლო რეგიონის ადმინისტრაციული ცენტრიდან, რუსთავიდან – 116 კმ-ით, უახლოესი რკინიგზის სადგურიდან (ბოლნისის მუნიციპალიტეტი, დაბა კაზრეთი) – 30 კმ-ით. მუნიციპალიტეტის მთლიანი ფართობია 119 880 კმ2.
მოსახლეობის რაოდენობა საქსტატის 2023 წლის მონაცემებით შეადგენს 21 634 კაცს.  მუნიციპალიტეტი ეთნიკურად მრავალფეროვანი მოსახლეობით გამოირჩევა, 68% აზერბაიჯანელი, 29 % ქართველი, 3 % სხვა-რუსი, უკრაინელი, ბერძენი. 

5. მუნიციპალიტეტის მახასიათებლები: 

· შიდა ფაქტორები - დმანისის მუნიციპალიტეტის მიერ დაფუძნებული ა(ა)იპ დმანისის მუნიციპალიტეტის სკოლამდელი აღზრდის სამსახურში დასაქმებულია 97 თანამშრომელი, მათ შორის (4 ხელშეკრულებით) 94 ქალი და 3 კაცი, 89  ქართველი, 8 აზერბაიჯანელი. თანამდებობის მიხედვით თანამშრომელთა გადანაწილება შემდეგია: 35 აღმზრდელი, მათ შორის 15 მეორე ცვლის აღმზრდელი;  16 აღმზრდელის თანაშემწე; 9 მზარეული და 2 მზარეულის თანაშემწე; 14 (დიასახლისი) დამლაგებელი; 1  სპეცმასწავლებელი; 1 მუსიკის მასწავლებელი; 2 ექთანი; 10- ბაღის მენეჯერი.
დმანისის მუნიციპალიტეტი აქტიურად თანამშრომლობს განათლების სამინისტროსთან, სსიპ განათლების ხარისხის განვითარების ეროვნული ცენტრთან და განათლების სფეროს განვითარებაში ჩართულ სხვადასხვა ორგანიზაციებთან. მათი დახმარებით სკოლამდელი აღზრდის დაწესებულებებში სწავლების ხარისხისა და საქმიანობის ეფექტიანობის ასამაღლებლად, სამსახური ყოველწლიურად ახორციელებს თანამშრომელთა გადამზადებას.  ყველა აღმზრდელს გავლილი აქვს აღმზრდელ-პედაგოგთა 66 საათიან ტრენინგ-მოდული, ყველა თანამშრომელი გადამზადებულია შემდეგი მიმართულებით: 
· ,,სკოლამდელი აღზრდისა და განათლების დაწესებულების მართვა, ავტორიზაციის პოროცესები“ (მისია,ხედვა და ღირებულებები; სტრატეგიული გეგმა და სამოქმედო გეგმა);
· ,,განსაკუთრებული საჭიროების ბავშვებთან მუშაობა“ – 156 საათიანი;
· ,,ბავშვთა დაცვის მიმართვიანობის (რეფერირების) პროცედურები“;
· ,,საგანგებო სიტუაციების მართვა და შრომის უსაფრთხოება“;
· ,,პირველადი (გადაუდებელი) სამედიცინო დახმარება“;
· ,,სურსათის უვნებლობა და ,,HACCP”;
· ,,საბავშვო ბაღის დირექტორის პროფესიული კომპეტენციების გაძლიერება“.
2023 წლის 1 სექტემბრიდან საბავშვო ბაღებში დანერგილია ახალი კურიკულუმი ,,ადრეული განათლების კურიკულუმი თამაში“, შესაბამისად შერჩეული სამიზნე ჯგუფები  გადამზადებულია, განათლების სამინისტროსა და მასწავლებლის სახლის მიერ. 
      2022 წლიდან სკოლამდელი აღზრდისა და განათლების მიმართულებით არსებული სუბსიდია (სამსახურის ბიუჯეტი), გამოწვევების დაძლევისა და ხარისხიანი სკოლამდელი განათლების უზრუნველყოფის მიზნით, ყოველწლიურად იზრდება, 2025 წლისთვის შეადგენს .. 
სამსახურში შემავალ ორ ბაღში, ქალაქ დმანისის N1 და განთიადის საბავშვო ბაღში გახსნილია რესურს ოთახები. პროექტი განხორციელდა ორგანიზაცია კივიტას გეორგიკასა და პოლონურ ორგანიზაცია EDUKATORI-ს ფინანსური მხარდაჭერით.

· გარე ფაქტორები 
დმანისის მუნიციპალიტეტში არის სტაბილური პოლიტიკური და სოციალური გარემო; მუნიდიპალიტეტში გადის საეთაშორისო მნიშვნელობის, საქართველოსა და სომხეთს შორის დამაკავშირებელი, სატრანზიტო გზა: ფონიჭალა-მარნეული-გუგუთის სასაზღვრო პუნქტი, 44 კილომეტრიანი მონაკვეთი.

დმანისის მუნიციპალიტეტი პარტნიორობს ისეთ ორგანიზაციებთან, როგორიც არის: საერთაშორისო ასოციაცია ,,კივიტას გეორგიკა“, პოლონური ორგანიზაცია EDUKATORI,  იაპონიის საერთაშორისო თანამშრომლობის სააგენტო (JICA) და ა.შ. 


6. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)

მიუხედავად იმისა, რომ დმანისის მუნიციპალიტეტისთვის პრიორიტეტულია სკოლამდელი განათლება და ყოველწლიურად ეტაპობრივად ხდება ხელმისაწვდომობის გაზრდა, მუნიციპალიტეტში ბუნებრივი მატების შედარებით დადებითი დინამიკაა, რაც ნიშნავს რომ ბავშვების სკოლამდელ დაწესებულებებში ადგილებით უზრუნველყოფის გამომოწვევა არსებობს, განსაკუთრებით, აზერბაიჯანულენოვან მოსახლეობაში. ამჟამად მუნიციპალიტეტში მოქმედებს 9 სტანდარტული საბავშვო ბაღი, ყველა მთგანი არის ქართულ დასახლებებში. აზერბაიჯანული თემით დასახლებული სოფლებიდან შეძლებისდაგვარად ხდება აღსაზრდელთა მიღება და სერვისით სარგებლობის ხელშეწყობა ახლომდებარე ბაღებში, თუმცა, ეს არასაკმარისია, რადგან ბაღები გათვლილია განსაზღვრული რაოდენობის აღსაზრდელზე (მაგ: ქალაქ დმანისის N1 საბავშვო ბაღში მოქმედებს ოთხი ჯგუფი და ემსახურება 135 ბავშვს). სულ მუნიციპალიტეტის ბაღებში 406 აღსაზრდელი იღებს სკოლამდელ განათლებას, აქედან ქართველი - 217, აზერბაიჯანელი - 188, სკოლამდელი აღზრდისა და განათლების მიღმა რჩება 600 მდე ბავშვი. როგორც აღინიშნა, განსაკუთრებით მწვავედ დგას ეს პრობლემა ეთნიკურად აზერბაიჯანული თემით დასახლებულ სოფლებში. სკოლამდელი აღზრდისა და განათლების მიმართულებით დმანისის მუნიციპალიტეტის ბიუჯეტი ყოველწლიურად იზრდება. 2025 წელს სუბსიდია შეადგენს 1 474 000 ლარს, რომელიც ხმარდება ბაღების საქართველოს მთავრობის დადგენილებით განსაზღრული სტანდარტების შესაბამისი კვებით უზრუნველყოფას, აღსაზრდელთა უსაფრთხოების მიზნით ბაღების შიდა ინფრასტრუქტურის გაუმჯობესებას, ადმინისტრირებას, აღჭურვას და სწავლების ხარისხის ამაღლებას. იქიდან გამომდინარე, რომ დმანისის მუნიციპალიტეტი წლების განმავლობაში წარმოადგენდა მცირე ბიუჯეტიან მუნიციპალიტეტს და არ ჰქონდა საკუთარი ფინანსური სახსრები საბავშვო ბაღების მშენებლობის ან სასკოლო მზაობის ჯგუფების გახსნის, სკოლამდელი აღზრდისა და განათლების მიღება მოსახლეობას შეეძლო მხოლოდ არსებულ 9 საბავშვო ბაღში. სკოლამდელი აღზრდისა და განათლების ხელმისავწდომობის გაზრდის მიზნით, მოსახლეობის მოთხოვნის საფუძველზე, დმანისის მუნიციპალიტეტის მერიის ინიციატივითა და ააიპ დმანისის სკოლამდელი აღზრდისა და განათლების სამსახურის ჩართულობით, მუნიციპალიტეტი გახდა მონაწილე განათლების სამინისტროს საპილოტე პროგრამის „მუნიციპალური შესაძლებლობების გაძლიერება ადრეული და სკოლამდელი აღზრდისა და განათლების შესახებ კანონის და ეროვნული სტანდარტების განხორციელებაში“, რომლის ფარგლებშიც სოფელ ამამლოში გაიხსნა სასკოლო მზაობის ორი ჯგუფი, სადაც სკოლისათვის ემზადება 48 ბავშვი, ასაკი 4-6 წელი. ასევე, სოფელ ამამლოსა და სოფელ ირგანჩაიში დაიწყო 120-120 ბავშვიანი საბავშვო ბაღების მშენებლობა. 
იქიდან გამომდინარე, რომ დმანისი, სხვა მუნიციპალიტეტებთან შედარებით, წარმოადგენს მცირე ბიუჯეტიან მუნიციპალიტეტს და სტანდარტული ბაღის მშენებლობა-ფუნქციონირება დაკავშირებულია საკმაოდ დიდ ფინანსურ რესურსთან და დროსთან, აღსანიშნავია, რომ მუნიციპალიტეტი აქტიურად განიხილავს სკოლამდელი განათლების სერვისის დივერსიფიცირების საკითხს, განათლებისა და მეცნიერების სამინისტროსთან კოორდინირებით. ამ მიზნით, მოკლე დროში ხელმისაწვდომობის გაზრდის მოდელებიდან, მათ შორის, ადგილობრივი და საერთაშორისო საუკეთესო პრაქტიკის გათვალისწინებით, ყურადღება შეჩერდა ე.წ. ალტერნატიულ ცენტრებზე, ანუ, ისეთი ტიპის ბაღის მოწყობაზე, რომლის აშენება არ მოითხოვს დიდ თანხებს და დროს, სადაც აქცენტი საგანმანათლებლო მომსახურებაზე გაკეთდება. აღნიშნული ტიპის ბაღები/ცენტრები კი იდეალურად ერგება მცირედ დასახლებულ თემებს. ასეთი შენობის მოწყობა (შერჩეულ ადმინისტრაციულ ერთეულში არ არის თავისუფალი, მუნიციპალიტეტის საკუთრებაში არსებული სხვა სივრცე) შესაძლებელია ხის მასალით (მდგარდობა 25-40 წელი) ან ე.წ. სენდვიჩ-პანელებით (მდგარდობა 30-50 წელი).


7.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

· პროექტის შინაარსი;
პროექტის ფარგლებში, მოსახლეობასთან აქტიური შეხვედრების შედეგად წამოსული მოთხოვნის საფუძველზე, სოფელ კამარლოში აშენდა ალტერნატიული სათემო საბავშვო ბაღი, რომელიც გათვლილია 30 ბავშვზე. შენობა არის ეკო-მეგობრული, აშენებულია ხის მდგრადი, მაღალტექნოლოგიური მასალით, რომელიც უზრუნველყოფს უსაფრთხო და ამინდისადმი მდგრად გარემოს შექმნას. მოდალური შენობა არის ძალიან მოქნილი ზომების და მობილურობის თვალსაზრისით, ადაპტირებულია ადგილობრივ საჭიროებებთან. საჭიროების შემთხვევაში შესაძლებელია შენობის გადატანა. 
კამარლოს სათემო ალტერნატიულ ბაღში ამჟამად ირიცხება 20 აღსაზრდელი და დასაქმებულია 6 თანამშრომელი, მათგან ერთი ქართველია, ხოლო 5 აზერბაიჯანული თემის წარმომადგენელი სოფლის მაცხოვრებელი. სასწავლო-სააღმზდელო პროცესი არის 4 საათიანი, ხოლო ფუნქციონირებს შერეული ჯგუფი (4-6 წლამდე ასაკის აღსაზრდელები). სასწავლო პროცესის შუალედში სამსახური უზრუნველყოფს წახემსებას. აღნიშნულ მოდალურ ბაღში არსებულ შერეულ ჯგუფში ბავშვებისათვის მეტი შესაძლებლობაა სოციალიზაციის, რაც მნიშვნელოვანია მათი ემოციურ-სოციალური განვითარებისათვის. ასევე, ბაღის ფორმატი მშობლებს აძლევს სააღმზრდელო პროცესში მეტად ჩართულობის საშუალებას. სტანდარტული ბაღისგან განსხვავებით მშენებლობას დასჭირდა ბევრად ნაკლები დრო, დაახლოებით ორი თვე. აქედან გამომდინარე, დროულად მოხდა ბავშვთა სკოლამდელ განათლებაში ჩართვა. 
[bookmark: _Hlk210664883]უშუალოდ ბაღის მშენებლობა მთლიანად განხორციელდა იაპონიის საერთაშორისო განვითარების სააგენტოს (JICA) დაფინანსებითა და კივიტას გეორგიკას თანადგომით. ხოლო მუნიციპალიტეტმა თავის მხრივ განახორციელა შიდა კომუნიკაციებისა და ბაღის გარე პერიმეტრის კეთილმოწყობა (საბავშვო გასართობი/შემეცნებითი სივრცე, მოსასვენებელი სივრცე, შემოღობვა, მისასვლელი გზის მოწყობა და ა.შ), ბაღის აღჭურვა. 
· აქტივობათა გეგმა/გრაფიკი (გთხოვთ წარმოადგინოთ ცხრილის სახით); იხილეთ დანართი 1
· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი:
დანართი 1 - მემორანდუმი 
დანართი 2 - დმანისის მუნიციპალიტეტის მერის ბრძანება ა(ა)იპ დმანისის მუნიციპალიტეტის სკოლამდელი აღზრდის სამსახურის წესდებაში ცვლილების შეტანის შესახებ
დანართი 3 - ა(ა)იპ დმანისის მუნიციპალიტეტის სკოლამდელი აღზრდის სამსახურის წესდება
დანართი 4 – ბრძანება ქონების მიღების შესახებ
დანართი 5- მიღება-ჩაბარების აქტი
დანართი 6 - პროექტი
დანართი 7 - შენობის მიღება-ჩაბარების აქტი
დანართი 8 - ბრძანება საკუთრების შესახებ
დანართი 9 - სსიპ სახელმწიფო ქონების ეროვნული სააგენტოს ბრძანება
დანართი 10 - გეგმა-გრაფიკი
· ინფორმაცია მოქალაქეების, სხვადასხვა ორგანიზაციებისა და ინსტიტუციების  
პროექტის ბენეფიციარები არიან სოფელ კამარლოს, სოფელ შახმარლოს და სოფელ ქარიანის ეთნიკურად აზერბაიჯანული თემის წარმომადგენელი მოსახლეობა, კერძოდ 3-6 წლის ბავშვები.  
· ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი - საკუთარი - დასაქმებულია 6 ადგილობრივი მოქალაქე/ არასაკუთარი - მშენებლობა განახორციელა დაქირავებულმა კომპანიამ;
ბ) ფინანსური - 83 384 ლარი - მუნიციპალიტეტის ბიუჯეტი /დონორის დახმარება 73 000 ლარი (JICA);
გ) ბაღის აღჭურვა განახორციელა ა(ა)იპ დმანისის მუნიციპალიტეტის სკოლამდელი აღზრდის სამსახურმა, ბაღისათვის შეძენილი იქნა ავეჯი როგორც სასწავლო სირცისთვის, ასევე პერსონალის ოთახისთვის, ღირებულება 7000 ლარი; ასევე, ორგანიზაცია „კივიტას გეორგიკას“ მიერ გადმოცემული იქნა გარე სივრცის ატრაქციონები, განმავითარებელი სათამაშოები.
· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;
პროექტის განხორციელების საწყის ეტაპზე გამოიკვეთა მიწის პრობლემა. სოფელში არ არსებობდა მუნიციპალიტეტის საკუთრებაში არსებული თავისუფალი მიწა, სადაც განხორციელდებოდა შენობის ჩადგმა/მშენებლობა. აქედან გამომდინარე, ეკონომიკის სამსახურის ჩართულობით დროულად მოხდა შესაბამისი რეაგირება, მიწის მოძიება და სახელმწიფოსგან მისი გამოთხოვა. 
· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; 
პროექტის დაგეგმვისა და განხორციელების ყველა ეტაპზე, დმანისის მუნიციპალიტეტის თვითმართველობასთან ერთად, ჩართული იყო ა(ა)იპ დმანისის მუნიციპალიტეტის სკოლამდელი აღზრდის სამსახური, იაპონიის საერთაშორისო განვითარების სააგენტოს (JICA) წარმომადგენელი ექსპერტი, საერთაშორისო ასოციაცია „კივიტას გეორგიკას“ წარმომადგენელი. 

8. მიღწეული შედეგი და დადებითი გავლენა: 
პროექტის დადებითი გავლენა შეგვიძლია შევაფასოთ შემდეგნაირად: დმანისის მუნიციპალიტეტში განხორციელებული სკოლამდელი განათლების დივერსიფიკაციის შედეგად, შეიქმნა შესაძლებლობა მოსახლეობამ ისარგებლოს სკოლამდელი განათლების მიწოდების მოქნილი და ხარჯთეფექტური მოდელით, რომელიც ადგილობრივ საჭიროებებსა და ბავშვის საუკეთესო ინტერესებზე არის მორგებული.

9. მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)
სოფელ კამარლოში ალტერნატიული სათემო საბავშვო ბაღის მშენებლობამ მნიშვნელოვანი გამოცდილება მოუტანა როგორც დმანისის მუნიციპალიტეტს, ასევე ადგილობრივ საზოგადოებას. პროექტმა აჩვენა, რომ წარმატებისათვის გადამწყვეტია სხვადასხვა მხარის აქტიური და კოორდინირებული მონაწილეობა. სწორად ერთობლივი მუშაობის შედეგად განხორციელდა პროექტი მაღალი ხარისხით დაგეგმილ ვადებში. აღნიშნული მოდელის გამოყენება შესაძლებელია დაბალბიუჯეტიანი მუნიციპალიტეტებისათვის, სადაც ხელმისაწვდომობის პრობლემა არსებობს განსაკუთრებით მცირედ დასახლებულ სოფლებში. ბაღის გახსნამ გაზარდა განათლების მიღებით მოსახლეობის დაინტერესება.
პროექტმა სრულად გაამართლა თავისი მიზანი - უზრუნველყო კამარლოს თემში სკოლამდელი განათლების ხელმისაწვდომობა, გაზარდა თემის ჩართულობა და შექმნა წინაპირობა სოციალური ინტეგრაციისთვის. 
 მიღებული გამოცდილება წარმოადგენს მნიშვნელოვან საფუძველს მუნიციპალიტეტში მომავალი მსგავსი პროექტების დაგეგმვისა და განხორციელებისთვის.
· წარმატების განმსაზღვრელი ფაქტორები (მ.შ.: კონკრეტული მუნიციპალიტეტისათვის სპეციფიკური ფაქტორების ჩათვლით);
1. საჭიროების იდენტიფიცირება - მუნიციპალიტეტის მასშტაბით მოხდა სკოლამდელი განათლების მიღმა დარჩენილი  ბავშვების რაოდენობების იდენტიფიცირება, რამაც საშუალება მოგვცა გვემსჯელა მცირედ დასახლებული სოფლებისათვის სკოლამდელი განათლების სერვისის მიწოდების საკითხზე. მსჯელობის შედეგად, შერჩეული იქნა სკოლამდელი განათლების დივერსიფიცირებული მოდელი. სწორად იდენტიფიცირებული საჭიროების შესაბამისად მოხდა ბაღის ინფრასტრუქტურისა და სიმძლავრის დაგეგმვა/განხორციელება.
2. დონორი ორგანიზაციის მხარდაჭერა და ეფქტური კოორდინაცია - მოხდა ფინანსური და ტექნიკური რესურსის მიზნობრივი გამოყენება, სამშენებლო პროცესის მონიტორინგი და ხარისხის კონტროლი.
3. მუნიციპალიტეტის ჩართულობა - სკოლამდელი განათლების აღნიშნული მოდელის შერჩევა და პროექტის განხორციელება დაკავშრებულია დმანისის მუნიციპალიტეტის ხელმძღვანელი პირების მხრიდან გამოთქმულ მოსაზრებებთან და მაღალ ინტერესთან, ასევე, ადგილობრივი მოსახლეობის ჩართულობასთან. ამ პრაქტიკის დანერგვასთან დაკავშირებით. პროექტის როგორც დაგეგმვის, ასევე განხორციელების და შემდგომი ფუნქციონირების ეტაპზე ხელმძღვანელობა მუდმივად გამოხატავდა მხარდაჭერას;
4. საზოგადოების ჩართულობა - პროექტის ყველა ეტაპზე ხორციელდებოდა თემის წარმომადგენელთა და მშობელთა ჩართულობა, მათი ინფორმირება, რამაც გამოიწვია ნდობის ზრდა და ბავშვების რეგულარული დასწრების უზრუნველყოფა.
5. სრულფასოვანი მატერიალურ-ტექნიკური ბაზა და კომფორტული გარემო - პროექტის შედეგად აშენდა უსაფრთხო, ენერგოეფექტური და ბავშვზე ორიენტირებული შენობა, რომელიც სათანადოთ აღიჭურვა სასწავლო-სათამაშო ინვენტარით. 
6. პერსონალის კვალიფიკაცია და მოტივაცია - ა(ა)იპ დმანისის მუნიციპალიტეტის სკოლამდელი აღზრდის სამსახური ყოველწლიურად უზრუნველყოფს პერსონალის გადამზადებას. ბაღში დასაქმებულია როგორც ქართველი, ასევე აზერბაიჯანელი მოქალაქე, რაც ხელს უწყობს ქართულის, როგორც მეორე ენის სწავლების კომპონენტის გაძლიერებას ბაღის ასაკიდანვე. 
7. მდგრადობის უზრუნველყოფა - ბაღის ფუნქციონირების ხარჯების გათვალისწინება მუნიციპალიტეტის ყოველწლიურ ბიუჯეტში და პროექტის შედეგების მონიტორინგი და პერიოდული შეფასება უზრუნველყოფს მდგრადობას.

· ინფორმაცია პრატიკის/ინიციატივის მდგრადობის შესახებ 
ა) პროექტის შედეგად მუნიციპალური სერვისის, კერძოდ სკოლამდელი განათლება უფრო მეტად მოთხოვნადი და აქტუალური გახდა აზერბაიჯანული თემისათვის. აღნიშნულის განხორციელებით ხელმისაწვდომობა გაიზარდა სოფელ კამარლოს, შახმარლოს და ქარიანის მოსახლეობისათვის. 
ბ) პროექტის შედეგად ა(ა)იპ დმანისის მუნიციპალიტეტის სკოლამდელი აღზრდის სამსახურის ბიუჯეტი გაიზარდა, კამარლოს ბაღს ფუნქციონირებისათვის საჭიროა  ყოველწლიურად 
გ) პროექტის დაგეგმვისა და განხორციელების ეტაპზე ყველა ეტაპზე ჩართული იყო ადგილობრივი მოსახლეობა. სწორად, მათთან შეთანხმებით შეირჩა ადგილი, დაიგეგმა შემოღობვის და კეთილმოწყობის სამუშაოები.
დ) აღნიშნული პროექტი შეტანილია როგორც 2026 წლის  წლის ბიუჯეტში, ასევე მომდევნო წლების ბიუჯეტებში;

10. საკრებულოს როლი:
იქიდან გამომდინარე, რომ საქართველოს ორგანული კანონის „ადგილობრივი თვითმმართველობის კოდექსი“-ის შესაბამისად სკოლამდელი განათლების უზრუნველყოფა წარმოადგენს მუნიციპალიტეტის საკუთარ უფლებამოსილებას, პროცესის დაგეგმვა და განხორციელება მთლიანად წარიმართა მერიისა და საკრებულის ერთობლივი მუშაობით.  საკრებულოს მხრიდან იყო მზაობა  პროექტის განხორციელების შესახებ და თავმჯდომარე, მერთან ერთად ესწრებოდა პროექტთან დაკავშირებულ შეხვედრებს, ჩართული იყო გადაწყვეტილების მიღების პროცესში.
11. პრატიკასთან/ინიციატივასთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
დმანისის მუნიციპალიტეტი, სკოლამდელი განათლების ხელმისაწვდომობის გაზრდისათვის, მიზნად ისახავს მიღებული გამოცდილების გამოყენებას სხვა თემებში, სოფელ კამარლოს ალტერნატიული სათემო საბავშვო ბაღი უნდა იქცეს სათემო განვითარების წარმატებულ მაგალითად, რომელიც ხელშ შეუწყობს სოფლად მცხოვრები ბავშვების განათლების ხელმისაწვდომობას, თემის გაძლიერებას და სოციალურ ინტეგრაციას. უკვე იდენტიფიცირებული გვაქვს სოფლები სადაც არ არსებობს სერვისი. მუნიციპალიტეტი მონაწილეობას იღებს იაპონიის საელჩოს საგრანტო პროგრამაში, გამარჯვების შედეგად სოფელ ოროზმანში აშენდება ორჯგუფიანი ალტერნატიული სათემო საბავშვო ბაღი. 
12. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: ნინო ომიაძე - დმანისის მუნიციპალიტეტის მერიის განათლების, კულტურის, სპორტისა და ახალგაზრდობის საქმეთა სამსახურის ხელმძღვანელი, მობ: 555 218 233, ელ-ფოსტა: omiadzen@gmail.com
· პროექტის საკონტაქტო პირების მონაცემები:  ნინო ოქრიაშვილი - ა(ა)იპ დმანისის მუნიციპალიტეტის სკოლამდელი აღზრდის სამსახურის დირექტორი, მობ: 599 856 742, ელ-ფოსტა: dmanisi.skolamdeli@gmail.com
13. თანდართული დოკუმენტების/მასალების სია 
ა) პროექტის განხორციელების პროცესში შექმნილი დოკუმენტები;
დანართი 1 - მემორანდუმი 
დანართი 2 - დმანისის მუნიციპალიტეტის მერის ბრძანება ა(ა)იპ დმანისის მუნიციპალიტეტის სკოლამდელი აღზრდის სამსახურის წესდებაში ცვლილების შეტანის შესახებ
დანართი 3 - ა(ა)იპ დმანისის მუნიციპალიტეტის სკოლამდელი აღზრდის სამსახურის წესდება
დანართი 4 – ბრძანება ქონების მიღების შესახებ
დანართი 5- მიღება-ჩაბარების აქტი
დანართი 6 - პროექტი
დანართი 7 - შენობის მიღება-ჩაბარების აქტი
დანართი 8 - ბრძანება საკუთრების შესახებ
დანართი 9 - სსიპ სახელმწიფო ქონების ეროვნული სააგენტოს ბრძანება
დანართი 10 - გეგმა-გრაფიკი
დანართი 11- კეთილმოწყობის პროექტი

ბ) პროექტთან დაკავშირებით გამოქვეყნებული ანგარიშები (მ.შ.: მერის, საკრებულოს წევრის ანგარიშები);
დანართი 12 - დმანისის მუნიციპალიტეტის მერის ანგარიში 2024 წელი 
გ) პროექტის განხორციელების,  ამსახველი ფოტო-ვიდეო მასალა ან შესაბამისი ლინკი.
https://www.facebook.com/DmanisiMun/videos/%E1%83%93%E1%83%A6%E1%83%94%E1%83%A1-%E1%83%A1%E1%83%9D%E1%83%A4%E1%83%94%E1%83%9A-%E1%83%99%E1%83%90%E1%83%9B%E1%83%90%E1%83%A0%E1%83%9A%E1%83%9D%E1%83%A8%E1%83%98-%E1%83%90%E1%83%9A%E1%83%A2%E1%83%A0%E1%83%9C%E1%83%90%E1%83%A2%E1%83%98%E1%83%A3%E1%83%9A%E1%83%98-%E1%83%A1%E1%83%90%E1%83%97%E1%83%94%E1%83%9B%E1%83%9D-%E1%83%A1%E1%83%90%E1%83%91%E1%83%90%E1%83%95%E1%83%A8%E1%83%95%E1%83%9D-%E1%83%91%E1%83%90%E1%83%A6%E1%83%98-%E1%83%92%E1%83%90%E1%83%98%E1%83%AE%E1%83%A1%E1%83%9C%E1%83%90/444237258726565/
https://www.facebook.com/DmanisiMun/posts/geaz-%E1%83%93%E1%83%A6%E1%83%94%E1%83%A1-%E1%83%A1%E1%83%9D%E1%83%A4%E1%83%94%E1%83%9A-%E1%83%99%E1%83%90%E1%83%9B%E1%83%90%E1%83%A0%E1%83%9A%E1%83%9D%E1%83%A8%E1%83%98-%E1%83%90%E1%83%9A%E1%83%A2%E1%83%94%E1%83%A0%E1%83%9C%E1%83%90%E1%83%A2%E1%83%98%E1%83%A3%E1%83%9A%E1%83%98-%E1%83%A1%E1%83%90%E1%83%97%E1%83%94%E1%83%9B%E1%83%9D-%E1%83%A1%E1%83%90%E1%83%91%E1%83%90%E1%83%95%E1%83%A8%E1%83%95%E1%83%9D-%E1%83%91%E1%83%90%E1%83%A6%E1%83%98-%E1%83%92%E1%83%90%E1%83%98%E1%83%AE%E1%83%A1%E1%83%9C%E1%83%90%E1%83%92%E1%83%90%E1%83%AE%E1%83%A1%E1%83%9C%E1%83%98%E1%83%A1-%E1%83%AA%E1%83%94%E1%83%A0%E1%83%94%E1%83%9B/959846529522683/



განაცხადის მიღების ვადაა 2025 წლის 15 სექტემბერი - 30 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა: განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 595 577734  nzurabishvili@nala.ge 

